
kemay kungkuwan muruma’

izu na pakalikuzan na takakesien mu, parekipiya mi Ira, zi na adain
muruma’ na eman ziya mu, niyam parapetraw, na vavalrayan Ira, na
pakazaalram kana maza’izangan na valray ’azi ta malaalup mada muruma’
mu, ’azi ta kikaselru. nanta patravuwan ta adayaw muruma’ Iremisaw,
nu ’azi mu, nu ’emanan lralrisaw ta Ira kanizu na patravuwan na ’angliw zi
kikaselru ta kana sinsi.

muruma’ ta kemay 1 kungkuwan mu, ulra na trau na awa kana pusipan
temakesiya. ulra na mukuwa kana ancinpan venavalraya kanantu vaavalrain
z1 mengangara kanatu maza’izangan za zuwa melaka kanintaw, ulra na
kurelrang kana vutawke i kungkuwan. i nani mu, nu kemay i kungkuwan u
mu kadadika muruma’ pulralrang emapiyapit kana traker na vira’ kema.
medek ku 1 ruma’ mu, payas ku emapiyapit kana traker. kemay pata tuki
emtriv palru kana ’aremeng nu pituwa tuki. aremeng Ira zi piya Ira demuru
temusasiyaw kana keraravien i nani, zi karaurauras mi za niyam lima,
mukuwa keravia. piya ta Ira keravi mu, kinganguwayan ku demirus kana

ulra ku vavalrain. piya ku venavalray mu, ku pana’uwanay kani nani zi tu

vavalrayay i itras tu ngadan kanizu na pakazaalram kana maza’izangan na
valray.

nu iniyan za traker za apiyapiten mu, i nani mu, saavesav ku zaku
patravuwan zi remames ku zaku suvung. aidap ku kana patraran zi parazuk
ku kanazu na ’aatelr na tralunan na eman ziya, zi ku luvukaw, zi ngangara
ku na lesece zi kuy ’atelranay i itras kana lesece. sasulevu ku kana
trarangtrang na kavakavang, zi ku paresenesenengaw tremekip. nu kemay
kungkuwan muruma’ ku mu, mavangavang ku zi iniyan ku za wari
kivangavang, mawmu sazu ku ninadaman kanini na kiyakarunan za ta
kudakudayaw kikarun mu mutelre’ay.

marengay 1 nani mu, ‘“amanan na maw maw sayhu temakesi kamawan
kana vuresuk kana valray, nu trau ta mu, ta kasayhuwaw na eman ziya. nu
sayhu ta kikarun mu, mazalram ta zatu aulepan zata maza’izangan” maruwa

ta pulralrang zata rinuma’enan, kilrawa’ za tu kaaulepan ta maza’izangan.

